
   Мĕн-ма мана эс манаймарăн?

Тек ăнтăлан пĕрле пулма.

Сахал-и тĕнчере хĕрарăм,

Пичĕсенче хĕрлĕ улма.



Чĕрем пĕрре-çке, пайлаймастăп.

Вăл иккĕ мар çав, мĕн тăвас?

Йăлтах иртет, ма ăнланмастăн,

Сана курмашкăн эп хавас.



Ырми телей сунатăп, тусăм.

Çулсем те уйрăм ав, каяр.

Ман чĕремре вăранмĕ туйăм,

Эппин, пуриншĕн те каçар.



Пĕлетĕн-и, эп халь телейлĕ, —

Куççуль юхтарнă сахал мар.

Çак пурнăç мĕн тери илемлĕ!

Халь тин ăнлантăм, суя мар.



Текех... хурахлатса йĕрсен те

Манма лекет пуль пĕр-пĕрне.

Салхуллă хăмăр куçусем çеç

Ыраттараççĕ чĕрене.



Савни тесе текех калаймăп.

Савман тесен те тĕрĕс мар.

Сана, санах эп тав тăватăп,

Мана вĕрентрĕн сахал мар.

  